
Kangaatsiaq, 13. December 2011

Inatsisartut  Suleriaasianni  § 37 naapertorlugu matumuuna imaattunik  Naalakkersuisunut 
apeqquteqarpunga:

(Hans Aronsen, Inuit Ataqatigiit)

1. Matumuuna  Naalakkersuisunut  apeqquteqaatigissavara  ineqarnermut 
akiliummik qaffaaniarneq tunuartilersaannginneraat?

2. 2012-mi  upernaakkut  inatsisartut ataatsimiinnissaannut  Naalakkersuisut 
nuna  tamakkerlugu  inissiat  oqoqarsinnaanerat  pillugu  misissuinissamut 
pilersaarummik  saqqummiussilersaarnersut apeqqutigissavara?

Tuungavilersuut:

Ineqarnermut  naalakkersuisup  nuna  tamakkerlugu  ineqarnermut  akiliutip  qaffannissaa 
pillugu  tusagassiutitigut  nalunaaruteqarnerata  kinguneranik  akitsuiniarneq  annertuumik 
oqallisaavoq. 

Nuna  tamakkerlugu  akitsuiniarneq  ilimagisaannarmik  tunngavilersorneqarpoq  tassalu 
nuummi  pisortat  inissiaataannik  attartortittakkanik  misissuisimanerup  inernera 
tunngavilersuutigineqarluni, misissuinermi paasinarsimmat inissiat pineqartut annertuumik 
oqoqarnerat.  Immikkoortortalli sinerissamiittut eqqarsaatigalugit, suli tunngavissaqanngilaq 
oquk pissutigalugu akitsuiniassalluni. 

Tamannalu  tunngavigalugu attartortut  sineriammi  tamarmiittut  nuummi  inissianik 
pineqartunik  iluarsaaqqittariaqalernermik  peqquteqartumik  akitsuiffiginiarneqarnerat 
akuersaaruminaattutut  isigalugu,  isumaqarami  erseqqissassavara  akitsuinissamik 
nalunaarutip tunuartinnissaa pissusissamisoortuusoq.

Taamatut  oqareerlunga  isumaqarpunga,  oquk  pissutaalluni  inissiaatit 
aserfallakkiartorsimanissaat  ilimagineqalersimappat,  isumaqarpunga  pilersaaarusiukkamik 
misissorluarneqarnissaa   naalakkersuisut  piginnittutut  INI  A/S  peqatigalugu 
pisussaaffigigaat.  Misissuereernermilu  paasisat  tunngavigalugit,  pissusiviusunik 
tunngavilimmik iliuusissamik suliaqartoqarnissaa pissusissamisoorpoq taamaattariaqarlunilu.

